
ОшМУнун математика жана информациялык технологиялар факультетинин  

Окумуштуулар кеңешинин кезектеги жыйынынын 

№3 ПРОТОКОЛУ 

9-ноябрь, 2022-жыл. 

Төрага:     У.А. Сопуев 

Окумуштуу катчы:   Н.А. Абдирайимова 

Катышкандар: Окумуштуулар кеңешинин мүчөлөрү – 35 мүчөсүнөн 29 мүчөсү бар. 

 

Күн тартиби: 

1. КИИК кафедрасындагы окуу, усулдук, илимий-изилдөө, тарбиялык иштердин 

жүргүзүлүшүнүн абалы жана алдыдагы милдеттери (Баяндамачы: алгебра жана геометрия 

кафедрасынын доценти Г. М. Борбоева);  

2. Магистратура программаларынын аткарылышынын абалы жана алдыдагы милдеттер 

(Баяндамачылар: программа жетекчилери);  

3. Ар түрдүү маселелер. 

1-маселе. 

УГУЛДУ: Биринчи маселе боюнча математика жана информациялык технологиялар 

факультетинин колдонмо информатика жана информациялык коопсуздук кафедрасындагы 

окуу-усулдук, илимий жана тарбиялык иштердин жүргүзүлүшүнүн абалын текшерүү боюнча 

комиссиянын төрайымы, алгебра жана геометрия кафедрасынын доценти Г. М. Борбоева 

билдирүү жасады (билдирүү тиркелет). 

ТАЛКУУ:  А. Сопуев (ИСП кафедрасынын профессору): 

1. Кафедранын өзүнүн сайтынын бар экен зарылчылыгы барбы? 

Жооп: жалпы эле факультеттин сайтынын ичинде болсо, жакшы болот деп ойлойм. 

2. Илимий макаларлардын аздыгы эмнеде экен? 

Жооп: бул жерде биз 2 жылдык эле маалыматтарды карадык. 

3. Кафедрада илимий методикалык семинар барбы? 

Жооп: илимий-методикалык семинар бар экен, план боюнча семинарлар өткөрүлөт экен. 

А. Аттокурова (МИОТ жана ББМ кафедрасынын доценти):  

1. 2 кредиттик математиканын мазмуну кандай түзүлүп жатыптыр. 

Жооп: 2 кредиктин сабак АИГ кафедрасы отуп жатат. 

А. Кудуев (деканды н окуу иш тери бою нча орун басары, т.и.к., доцент): 

1. Кафедранын сапаты канча пайыз экен? 

Жооп: 35% 

2. Практика боюнча мекемелер боюнча келишим бар бекен?  

Жооп: келишимдер 5 жылга түзүлүп, папкага тиркелиптир. 

У. Сопуев (факультеттин деканы, доцент):  

1. Робототехника боюнча кандай иштер жүрүп жатат? 

Жооп: ал боюнча маалымат ала алган жокпуз. 

2. Мониторингдин жыйынтыгы боюнча кафедрага кандай сунуштар сунушталат? 

Жооп: ар бир кафедра өзү курс уюштуруп, студенттер менен иш алып барса, максатка ылайык 

болмок.  

Кафедра келе жаткан постаккредитацияга даяр болуп калдыбы? 

Жооп: 50% даяр болуп калышкан. 

ЖАРЫШ СӨЗ:  

А. Сопуев (ИСП кафедрасынын профессору): кафедранын 2 жылдык ишмердүүлүгүнө 

толук анализ болду. Кош дипломдуулуктун болушу өтө чоң жетишкендик деп ойлойм. Ал эми 

кафедранын экинчи  жетишкендиги англис тилинде группанын ачылышы. Кафедранын өзүнүн 

сайты болгону максатка ылайыктуу болот. Менин сунушум ар бир кафедранын өзүнүн сайты 

боюнча болушу керек. Мына ушул кафедранын сайтынан стейкхолдорлор, бүтүрүүчүлөр 

жөнүндө маалыматтар болуусу керек. Кафедранын бардык маалыматтары ошол жерде 



жайгашуусу зарыл. Дисциплиналар боюнча маалыматтарды жайгаштырып ж.б. Андан 

сырткары ар бир кафедра 5 жылда бир илимий конференция уюштуруу керек. 

Жыйынтыктап айтканда, кафедранын жумушу канааттандыраак деп табылсын. 

У. Эркебаев (КИИК кафедрасынын башчысы, ф.-м.и.к., доцент): комиссияга 

ыраазычылык билдирем. Илимий макалалар боюнча 25тен ашык макалаларыбыз бар. Илимий 

жана ОшМУнун гранты менен бизде А. Сайипбекова эжеке иштейт. Роботехника боюнча 

аудиториялык фонд жана башка маселелер жаралып жатат. 325-аудиторияга комплекстүү 

лаборатория ачабыз. Чуваш боюнча 3-4 макала чыкты, 6 дан ашык ачык сабактар өтүлдү. 

PHD боюнча КИ адистигине Германияга барганда суйлошуп келгенбиз. Ушуну кийинки 

жылга колго алабыз. Практика боюнча бир нече ишканалар боюнча келишимдер бар. Сайттар 

боюнча кемчиликтер бар, аны оңдойбуз. НББП боюнча ушул маселени факультеттин 

деңгээлинде алып чыгуу керек. 

Комиссия математика жана информациялык технологиялар факультетинин КИИК 

кафедрасындагы окуу-усулдук, илимий жана тарбиялык иштердин жүргүзүлүшүнүн абалын 

текшерип, төмөндөгүдөй ТОКТОМ КЫЛАТ: 

1) Математика жана информациялык технологиялар факультетинин Колдонмо 

информатика жана информациялык коопсуздук кафедрасындагы окуу-усулдук, илимий 

жана тарбиялык иштердин жүрүшүнүн абалы жана алдыдагы милдеттерин текшерүүнүн 

жыйынтыгы боюнча комиссиянын бүтүмү канааттандырарлык деп табылсын. 

2) Кафедранын документтери иретке келтирилсин; 

3) Программалардын НББПсы жаңылансын;  

4) ОшМУнун сайтындагы кафедранын баракчасы жаңылансын, толукталсын, бардык 

маалыматтар үч тилде (кыргыз, орус, англис) жарыялансын;  

5) Кафедрага тиешелүү болгон бардык программалар боюнча мобилдүүлүк иштери 

жандандырылсын; 

6) Жогорудагы айтылгандардын аткарылышы кафедра башчысы У. Эркебаевге жүктөлсүн. 

2-маселе. 

УГУЛДУ: магистратура программаларынын аткарылышынын абалы жана алдыдагы 

милдеттер боюнча программа жетекчилер баяндама жасашты. Программа жетекчилеринин 

билдирүүлөрүнүн негизинде магистратуранын сабактары онлайн режимине өткөрүлсүн 

жана программа жетекчилерге маяна төлөп берилсин деген тыянак чыгарылды. 

 

Ар түрдүү маселелер 

 

Ош мамлекеттик университетинде МИТ факультетинде “Жасалма интеллект” боюнча 

лабораторияны ачуу жана анын материалдык-техникалык базасын талапка ылайык түзүү 

маселеси боюнча. 

 

УГУЛДУ: У.А. Сопуев (факультеттин деканы, доцент): Ош мамлекеттик 

университетинде, тактап айтканда биздин факультетте “Жасалма интеллект” боюнча 

лабораторияны ачуу сунушу матанализ кафедрасынын башчысы, улук окутуусу А. Акматовдон 

келип түштү. Бул лабораторияны ачуу маселеси боюнча тиешелүү жетекчилерден бир топ 

консультациялар алыган жана анын материалдык-техникалык базасын талапка ылайык түзүү 

маселеси каралган. Анда сөздү матанализ кафедрасынын башчысы, улук окутуусу 

А. Акматовго берейин. 

А. Акматов. (матанализ кафедрасынын башчысы): Жасалма интеллектин негизи болгон 

компьютердик көрүү, акылдуу чечим кабыл алуу, машиналык окутуу сыяктуу технологиялар 

дүйнө жүзү боюнча ар кандай тармактарды түп-тамырынан өзгөртүүдө. Мисалы, McKinsey 

компаниясы изилдөөлөрдүн негизинде 2022-жылдын 25-августунда прикладдык жасалма 

интеллекти жана машиналык окутууну колдонуу жасалма интеллект рыногундагы эң маанилүү 



технологиялык тенденциялардын бири экендигин жарыялады. Мына ошондуктан, 2017-жылы 

беш өлкө Жасалма интеллектти өнүктүрүүнүн Улуттук стратегиясын кабыл алышкан, ал эми 

2018-2019 - жылдары - 30 өлкө ушундай эле программаларды түзүшкөн. Ал эми Россия 2019-

жылдан 2030-жылга чейинки жасалма интеллект технологияларын өнүктүрүүнүн жана 

пайдалануунун артыкчылыктуу багыттарын аныктап улуттук стратегияны кабыл алышкан. 

Эксперттердин божомолдору боюнча, ЖИге негизделген чечимдерди ишке ашыруунун 

натыйжасында 2024-жылы дүйнөлүк экономиканын өсүшү кеминде 1 триллион АКШ доллары 

болот деп күтүлүүдө. Учурда Кыргызстанда жасалма интеллект  боюнча лаборатория бир гана 

Кыргызстан эл аралык университетинде түзүлгөн. Биз дагы ушундай лабораторияларды ачсак 

жакшы болот, себеби бул замандын талабы. Биздин университет бул лабораторияны каржылап 

бергенге толук мүмкүнчүлүгү жетет деп ойлойм жана сиздерди да бул сунушту колдоп 

беришиңиздерди суранам. 

Жарыш сөзгө чыккан ф.-м.и.д., профессорлор А. Сопуев жана А. М. Саипбекова, ф.-

 м. и.к. Б. А. Азимов, ф.-м.и.к. У. А. Сактановдор “Жасалма интеллект” боюнча лабораторияны 

ачуу жана анын материалдык-техникалык базасын талапка ылайык түзүү, бул лабораторияда 

таланттуу студенттердин, магистранттардын жана аспиранттардын чыгармачыл тобун жаратуу 

зарылчылыгы бар экендигин баса белгилешип, бир добуштан колдошуп, ийгилик каалашты. 

Калган Окумуштуулар кеңешинин мүчөлөрү да бир добуштан колдошуп, төмөнкүдөй 

ТОКТОМ кылат: 

1. Ош мамлекеттик университетинин МИТ факультетинде материалдык-техникалык базасы 

талапка жооп бере тургандай “Жасалма интеллект” боюнча лаборатория ачылсын; 

2. Бул сунушту колдоп берүү жагы ОшМУнун Окумуштуулар кеңешинен суралсын. 

 

 

 

 

 

 

Окумуштуулар кеңешинин 

төрагасы    А.У. Сопуев  

Окумуштуу катчы      Н.А. Абдирайимова.  

 

 


